
Göyçay Rayon Statistika İdarəsi tərəfindən “Ümumdünya statistika günü” ilə əlaqədar 
tədbir keçirilmişdir 

 
13 oktyabr 2025-ci il tarixində Göyçay Rayon Statistika İdarəsi tərəfindən 

“Ümumdünya statistika günü” ilə əlaqədar tədbir keçirilmişdir. 
Tədbirdə Rayon İcra Hakimiyyəti Başçısının müavinləri, rayonun idarə və 

təşkilatlarının rəhbərləri, Rayon Statistika İdarəsinin rəhbər işçiləri iştirak etmişdir. 
Tədbiri giriş nitqi ilə açan rayon İcra hakimiyyəti başçısının müavini Kamil Xəlilov 

bildirmişdir ki, Dövlət Statistika Komitəsi idarəetmə orqanlarını, müəssisələri, idarə və 
təşkilatları, işgüzar dairələri və geniş ictimaiyyəti statistik məlumatlarla təmin etmək üçün 
ümumdövlət sistemidir. 2010-cu ildən etibarən Ümumdünya Statistika günü Birləşmiş 
Millətlər Təşkilatının Baş Assambleyasının 64/267 qətnaməsinə əsasən hər 5 ildən bir 20 
oktyabrında qeyd olunur. 
      Sonra Rayon Statistika İdarəsinin rəisi Teymur Şirinov çıxış edərək bildirdi ki, 20 
oktyabr Ümumdünya Statistika Günü statistikanın həyatımızda və cəmiyyətimizdə 
oynadığı mühüm rolu bir daha təsdiqləyən gündür. Statistik məlumatlar siyasətdən tutmuş 
korporativ idarəetməyə və şəxsi qərarların qəbuluna qədər həyatımızın bütün 
aspektlərində bizi dəstəkləyir. Bundan əlavə, statistika davamlı cəmiyyətin həyata 
keçirilməsinə əhəmiyyətli töhfə verir.  
 

 

 
 
 
 



 



 
 
 
 
 
 


